
. UVODNE ODREDBE

Clan 1.
(Predmet Zakona)

Ovim zakonom ureduju se: pojam i sadrzaj socijalnih usluga, znacenje pojedinih izraza, korisnici
socijalnih usluga, nadela socijalne zastite pri pruzanju i koriStenju socijalnin usluga, socijalne
usluge, mreza socijalnih usluga, obezbjedenje socijalnih usluga i metodologija za utvrdivanje
ciiena usluga, nadleZnosti i postupak za ostvarivanje prava na socijalne usluge, pruzaoci
socijalnih usluga, uslovi za pruzanje socijalnih usluga i licenciranje pruzaoca socijalnih usluga,
povjerljive informacije i registri, finansiranje, nadzor i druga pitanja od znacaja za pruzanje |
ostvarivanje prava na socijalne usluge u Federaciji Bosne i Hercegovine (u daljem tekstu:
Federacija).

Clan 2.
(Rodno znacenije)

Izrazi koji se koriste u ovom zakonu, a koji imaju rodno znagenje, bez obzira jesu li koristeni u
muskom ili Zenskom rodu, obuhvataju na jednak na€in muski i Zenski rod.

Clan 3.
(Znacenje pojedinih izraza)

Pojedini izrazi, u smislu ovoga zakona, imaju sljedece znacenje:

a) Dijete je lice do navrSenih 18 godina Zivota;,

b) Miade punoljetno lice je lice koje je navrsilo 18, a nije navrsilo 21 godinu Zivota;

c) Starije lice je lice s navr§enih 85 godina Zivota ili viSe;

d) Samac je lice koje nije u bragnoj ili vanbraénoj zajednici, odnosno nema porodicu i Zivi
samo;

e) Porodica je Zivotna zajednica jednog ili oba roditelja i djece i drugih krvnih srodnika,
srodnika po tazbini, posvojitelja i posvojenika i lica iz bragne ili vanbraéne zajednice ako
Zive u zajednickom domacinstvu;

f) Nasilje u porodici je svako djelo fizickog, seksualnog, psihickog ili ekonomskog nasilja do
kojeg dode u porodici ili domacinstvu, odnosno izmedu bivsih ili sadadnjih supruznika
odnosno partnera, nezavisno od toga da li pocinitelj dijeli ili je dijelio domacinstvo sa
Zrtvom;

g) Zajedni¢ko domacinstvo je ekonomska zajednica jedne ili vise porodica u kojoj se
zajednicki sticu i tro$e novcana i druga materijalna sredstva;

h) Stambena jedinica je gradevinski povezana cjelina namijenjena stanovanju koja se sastoji
od jedne ili viSe soba s odgovarajué¢im pomoénim prostorijama (kuhinja, trpezarija, ostava,
predsoblje, kupaonica, zahod i sli¢no) i koja ima svoj poseban ulaz direktno s hodnika,
stepenista, dvorista ili ulice;

i) Zakonski zastupnik je roditelj djeteta, odnosno lice koje je, u skladu s odredbama
Porodiénog zakona Federacije Bosne i Hercegovine, nadlezni centar za socijalni rad,
odnosno opétinska sluZba socijalne zastite postavila za staratelja djeteta ili odraslog lica;



PruZalac socijalnih usluga je pravno ili fizicko lice koje je, u skladu s odredbama ovoga
zakona, ovlasteno i licencirano za pruzanje socijalnih usluga;

Licenca je javna isprava koju izdaje nadlezni organ uprave i na osnovu koje pruzaoci
socijalnih usluga stiCu pravo na rad i pruzanje socijalnih usluga na podru¢ju Federacije ili
kantona;

Ustanova socijalne zastite je pravno lice €iji su osnivanje i djelatnost uredeni posebnim
propisima iz oblasti socijalne i dje¢je zatite i koje primarno pruza usluge socijalnog
zbrinjavanje i socijalne podr3ke;

m) Socijalne usluge su skup mijera, aktivnosti i programa usmjerenih na pruzanje podrske

n)

0)

Y

pojedincima, porodicama i grupama u prepoznavanju, preveniranju i rie§avanju problema
i poteSkoca, poboljSanju kvalitete njihovog Zivota i postizanju socijalne uklju¢enosti;
Individualni plan podrske korisniku (u daljem tekstu: individualni plan) je dokument koji
izraduju struéni radnici centra za socijalni rad, odnosno opstinske sluzbe socijalne zastite
u saradnji s korisnikom, njegovim zakonskim zastupnikom i €lanovima njegove porodice,
pruzaocem socijalne usluge i drugim relevantnim subjektima, a koji sadrzi planirane
cilieve, aktivnosti, indikatore, rokove i nosioce izvr§enja aktivnosti kojima se ostvaruje
zastita u najboljem interesu korisnika, te nacin prac¢enja i preispitivanja individualnog
plana;

Vodenje slucaja je metoda struénog rada kojom se, u saradnji s korisnikom, procjenjuju
njegove potrebe, dogovaraju i koordiniSu prijeko potrebne usluge, te prati, evaluira i
zastupa najbolji interes korisnika radi poboljSanja njegove socijalne dobrobiti;
Medusektorska saradnja je saradnja ovladtenih pruzaoca socijalnih usluga s obrazovnim
i zdravstvenim ustanovama, pravosudnim i drugim drzavnim, entitetskim, kantonalnim i
opstinskim tijelima i organizacijama, te drugim fizi¢kim i pravnim licima;

Socijalno zbrinjavanje predstavlja organizovano zadovoljavanje osnovnih Zivotnih potreba
pojedinca u pogledu stanovanja, ishrane, odrzavanja licne higijene i slicno uz
obezbjedenje adekvatnih materijalno-tehni¢kih i prostornih uslova za njezino optimalno
izvrenje;

Socijalna podrska predstavlja skup razli¢itih stru¢nih metoda, mjera, postupaka i aktivnosti
usmjerenih na 8to uspjedniju rehabilitaciju, resocijalizaciju i reintegraciju lica s posebnim
fokusom na razvijanje i o€uvanje kapaciteta i mogucnosti kojima ono, individualno ili u
korelaciji sa zajednicom unutar koje Zivi i djeluje, raspolaZze s ciliem njegovog potpunog ili
djelimi€nog osposobljavanja za samostalan Zivot i rad.

Odgoj su institucionalne i organizovane odgojne aktivnosti usmjerene na sticanje
osnovnih Zivotnih vjestina i navika, kao i na pripremu za Zivot lica u skladu s njegovim
preostalim moguénostima;

Obrazovanje je institucionalno i organizovano pohadanje redovnih ili prilagodenih
obrazovnih programa usmjerenih na oCuvanje i razvoj intelektualnih kapaciteta djeteta
kroz sticanje znanja i usvajanje drustveno odgovornog ponasanja;

Zdravstvena njega je skup stru¢nih medicinsko-tehnickih i terapeutskih postupaka, mjera
i aktivnosti usmjerenih na praéenje opsteg zdravstvenog stanja, odnosno posmatranje i
evidentiranje op3teg izgleda, funkcionalnosti, promjena ponasanja i drugih pokazatelja
zdravstvenih pote$koca korisnika socijalnih usluga s ciliem zastite njihovog zdravija, kao
i njihovog fizickog i mentalnog oporavka s posebnim naglaskom na ishranu, odrzavanje
licne higijene, podjelu i kontrolu uzimanja propisane terapije, sprovodenje zdravstvenog
odgoja, te savjetodavni rad i podr§ku korisniku i ¢lanovima njegove porodice:
Zdravstvena zaétita je pruzanje usluga i provedba aktivnosti usmjerenih na oéuvanje i
unapredenje zdravlja, spreavanije i rano otkrivanje bolesti, kao i blagovremeno lijeenje i

rehabilitaciju, a koja se obavlja u skladu s propisima o zdravstvenoj zastiti i zdravstvenom
osiguranju;



w) Socijalna potreba je trajno ili priviemeno stanje, uzrokovano nepovoljnim liénim,
ekonomskim, socijalnim i drugim okolnostima u kojima je pojedincu ili porodici neophodno
pruZiti podr8ku u cilju savladavanja socijalnih i Zivotnih teSkoca i stvaranja uslova za
zadovoljavanje osnovnih Zivotnih potreba, ako se te potrebe ne mogu na drugi naéin
zadovoljiti;

x) Socijalna akcija je organizovano djelovanje u okviru sistema socijalne zastite i socijalnih
politika kojim se poti€u i organizuju aktivnosti radi promjene socijalnih ili ekonomskih
uslova u zajednici ili druStvu, promovisanja ljudskih prava, podizanja javne svijesti o
socijalnim problemima i mobiliziranja raspolozZivih socijalnih resursa za drustvene
promjene kojima se Zeli posti¢i rieSavanje socijalnih poteSkoca, ispravijanje socijalne
nepravde i podizanje kvalitete Zivota i dobrobiti ljudi u drustvu

y) Osnovne Zivotne potrebe su potrebe lica u pogledu stanovanja, ishrane, odijevanja,
odrZzavanja li€ne higijene i njege, te ostale potrebe &ije je zadovoljavanje neophodno zbog
zastite fizitkog i mentalnog integriteta i zdravlja lica, ukljucujuc¢i i ucesSce u Zivotu
zajednice;

z) Dodatne Zivotne potrebe su potrebe djeteta i mladih punoljetnih lica koje prvenstveno
proisticu iz procesa njihovog razvoja i odrastanja te odgoja i obrazovanja, odnosno
potrebe djece i odraslih lica s invaliditetom koje proizilaze iz njihovog fizickog, mentalnog
ili senzornog invaliditeta, kao i viestrukog invaliditeta, a ¢ije je zadovoljavanje nuzan
preduslov za njihovo aktivno ukljuéivanje u svakodnevni Zivot zajednice na ravnopravnim
osnovama s drugima.

Clan 4.
(Osnovna nacela pruzanja socijalnih usluga)

Osnovna nacela na kojima pociva pruzanje socijalnih usluga su:

a) nacelo humanizma i postivanja osnovnih ljudskih prava i sloboda;
b) nacelo uklju€ivanja korisnika socijalnih usluga i
¢) nacelo najboljeg interesa korisnika socijalnih usluga.

Clan 5.
(Nacelo humanizma i postivanja osnovnih ljudskih prava i sloboda)

Sva pravna i fizicka lica uklju¢ena u obezbjedivanje i pruzanje socijalnih usluga duzna su se
pridrzavati nacela humanizma, te postivati ljudsko dostojanstvo korisnika socijalnih usluga tako
da im se pruza sveobuhvatna zastita i podrSka uz uvazavanje njihovog fizickog, spolnog,
ekonomskog i mentalnog dostojanstva i integriteta, kao i njihovih moralnih, kulturnih i vjerskih
uvjerenja, u skladu s osnovnim ljudskim pravima i slobodama.

Clan 6.
(Nacelo ukljuéivanja korisnika socijalnih usluga)

Sva pravna i fizitka lica uklju¢ena u planiranje i sprovodenje aktivnosti koje se odnose na sve
segmente pruZanja socijalnih usluga duzna su korisnicima socijalnih usluga obavezno
obezbijediti njihovu aktivnu uklju¢enost u proces odluéivanja u skladu s njihovim stvarnim
mogucénostima i sposobnostima.



Clan 7.
(Nacelo najboljeg interesa korisnika socijalnih usluga)

Sva pravna i fizitka lica uklju¢ena u planiranje i sprovodenje aktivnosti koje se odnose na sve
segmente pruzanja socijalnih usluga duzna su djelovati u najboljem interesu korisnika socijalnih
usluga, a posebno u postupcima inicijalne struéne procjene, izrade individualnih planova, odabira
ili promjene socijalne usluge, kao i periodi¢nog preispitivanja njezinih u¢inaka na dobrobit lica
kojima se ista pruza.

Clan 8.
(Zabrana diskriminacije)

(1) Pruzanje socijalnih usluga zasniva se na obezbjedenju ravnopravnog tretmana svih korisnika
socijalnih usluga bez obzira na njihovu rasu, boju koze, jezik, vjeru, etniéku pripadnost, invaliditet,
starosnu dob, nacionalno ili socijalno porijeklo, vezu s nacionalnom manjinom, politicko ili drugo
uvjerenje, imovno stanje, €lanstvo u sindikatu ili drugom obliku udruZivanja, obrazovanje,
drustveni poloZaj, pol, seksualnu orijentaciju, rodni identitet, polne karakteristike ili bilo koji drugi
status.

(2) U skladu s odredbama Zakona o ravnopravnosti polova u Bosni i Hercegovini i Zakona o
zabrani diskriminacije Bosne i Hercegovine, zabranjuje se direktna ili indirektna diskriminacija
korisnika socijalnih usluga.

Clan 9.
(Zabrana prisile)

(1) Svim pravnim ili fizickim licima ukljuéenim u obezbjedenje i pruzanje socijalnih usluga
zabranjuje se bilo koji oblik ili akt prisile prema korisnicima socijalnih usluga, osim u sluajevima
i na nacin utvrdenim posebnim propisima kojima su ta pitanja regulisana.

(2) Zabranjuje se pruzaocima socijalnih usluga pruZanije bilo kakvih usluga bez pristanka korisnika
ili njegovog zakonskog zastupnika, osim u sluajevima utvrdenim posebnim propisima.

Clan 10.
(Zabrana zlostavljanja)

(1) Svim pravnim ili fizickim licima ukljuéenim u obezbjedenje i pruzanje socijalnih usluga
zabranjuje se fizicki, psihi¢ki, emocionalni, seksualni ili bilo koji drugi oblik zlostavljanja korisnika
socijalnih usluga, njihovo iskoriStavanje, zloupotreba povjerenja ili moéi, zanemarivanje
adekvatnog zadovoljavanja njihovih egzistencijalnih potreba, kao i svako drugo djelovanje koje
mozZe ugroziti Zivot ili narusiti zdravije korisnika socijalnih usluga, ukljuéujuéi i zanemarivanje
njihovih fizi€kih, psihosocijalnih, duhovnih ili razvojnih potreba.

(2) Svi zaposlenici pruzaoca socijalnih usluga imaju obavezu brinuti se da korisnici njihovih usluga
ne budu zlostavijani, te su duzni svaku vrstu zlostavijanja prijaviti odgovornom licu pruzaoca
socijalnih usluga, nadleZznom centrutza socijalni rad, odnosno opstinskoj sluzbi socijalne zaétite |
nadleznim istraznim organima. J

(3) Pruzaoci socijalnih usluga duzni su kontinuirano preduzimati mjere u cilju preveniranja i
spreCavanja zlostavljanja korisnika socijalnih usluga kako od strane zaposlenika, tako i od strane



drugih korisnika, $to uklju¢uje i izradu internih procedura prijavijivanja i postupanja po
zaprimljenim prijavama ili uo¢enim slu¢ajevima zlostavljanja korisnika socijalnih usluga.

(4) Pruzaoci socijalnih usluga imaju obavezu, putem struénog kadra, na razumljiv i pristupacan

nacin,

kontinuirano upoznavati i edukovati korisnike socijalnih usluga o prepoznavanju,

izbjegavanju i prijavljivanju nasilja.

Clan 11.
(Osnovna nacela kvalitete socijalnih usluga)

Uz puno uvaZzavanje posebnosti psihofizickog stanja korisnika i socio-ekonomskih okolnosti u
kojima se nalazi, te s ciliem postizanja njihove kvalitete, pruZanje socijalnih usluga se zasniva na
sliedecih sedam sveobuhvatnih nacela kvalitete:

a)

b)

9)

dostupnosti koja podrazumijeva $irok spektar socijalnih usluga koje trebaju biti dostupne
korisnicima, kako bi se pruZio adekvatan odgovor na njihove potrebe, po moguénosti sa
slobodom izbora usluga unutar zajednice, te, gdje je to potrebno, na mjestu koje je najbolje
za korisnike i njihove porodice;

pristupa&nosti koja podrazumijeva dostupnost socijalnih usluga svima onima kojima su
potrebne, kao i informacija i nepristrasnih savjeta o rasponu dostupnih usluga pri emu
licima s invaliditetom treba obezbijediti pristup fizickom okruZenju u kojemu se usluga
pruza, odgovarajuéi prijevoz od i do mjesta pruZanja usluga i pristup informacijama i
komunikacionim kanalima (ukljuujuci informacione i komunikacione tehnologije);
priudtivosti koja podrazumijeva obezbjedenje socijalnih usluga svim licima kojima su one
potrebne (univerzalni pristup) ili besplatno ili po cijeni koju i pojedinac moze finansirati;
usmjerenosti na korisnika koja podrazumijeva pravovremenu i fleksibilnu prilagodbu
socijalnih usluga promjenjivim potrebama svakog pojedinca s ciliem pobolj$anja kvalitete
njegova Zivota i obezbjedenja jednakih moguénosti;

sveobuhvatnosti koja podrazumijeva integrisani na¢in pruzanja socijalnih usluga uskladen
s viSestrukim potrebama, sposobnostima i sklonostima korisnika i, kada je to prikladno,
njihovih porodica s ciliem poboljSanja njihove dobrobiti;

kontinuiranosti koja podrazumijeva organizovanje socijalnih usluga tako da se
obezbjeduje njihovo neprekidno pruzanje dok god postoji potreba, a posebno kada je
usluga usmjerena na zadovoljavanje razvojnih i dugotrajnih potreba korisnika, uz puno
uvazavanje njegovog Zivotnog ciklusa, ¢ime se korisnicima omogucuje oslanjanje na
neprekidni niz usluga od po&etka intervencije, te izbjegavanje negativnog uticaja prekida
usluge i

usmjerenosti na rezultate koja podrazumijeva usmjerenost socijalnih usluga prvenstveno
na dobrobit korisnika, uzimajuéi pritom, kada je to potrebno, u obzir i dobrobit njegove
porodice i zajednice u kojoj Zivi pri ¢emu pruzanje navedenih usluga treba biti optimizirano
na osnovu periodiénih procjena, odnosno evaluacija koje bi trebale, izmedu ostalog, sluziti
kao kanal za organizovanje povratnih informacija od korisnika i drugih uesnika ukljucenih
u pruzanje socijalnih usluga.



Il. KORISNICI SOCIJALNIH USLUGA

Clan 12.
(Korisnici socijalnih usluga)

(1) Korisnici socijalnih usluga su djeca i odrasla lica u stanju socijalne potrebe, koji su drZavijani
Bosne i Hercegovine s prebivaliStem na teritoriju Federacije, kao i strani drzavljani koji socijalne
usluge, utvrdene odredbama ovoga zakona, koriste u skladu s vaZeéim propisima u Bosni i
Hercegovini, medunarodnim ugovorima i konvencijama.

(2) Dijete u stanju socijalne potrebe iz stava (1) ovoga &lana je:

a)

b)

dijete bez roditeljskog staranja pod kojim se smatra dijete bez oba roditelja, nepoznatih
roditelja ili napu$teno od roditelja, te dijete roditelja kojima je oduzeto pravo da Zive s
djetetom i dijete roditelia kojima je oduzeto roditeljsko staranje, kao i dijete roditelja
sprijeCenih da vr3e roditeljsku duZnost;

odgojno zanemareno ili zapusteno dijete pod kojim se smatra dijete koje narusava
opsteprinvacene norme pona$anja zbog nedovoljnog nadzora i brige roditelja ili
staratelja/posvojitelja, te negativnog uticaja sredine;

dijete u sukobu sa zakonom pod kojim se smatra dijete koje svojim pona$anjem naru$ava
opsteprinvacene norme ponasanja i vri prekriaje i krivicna djela;

dijete u riziku pod kojim se smatra dijete Ciji su pravilan odgoj, te fiziéki, psihicki i
emocionalni razvoj ometeni ili oteZzani nepovoljnim socio-ekonomskim ili porodi¢nim
prilikama (nesredeni porodi¢ni odnosi, bolest djeteta ili ¢lanova njegove uZe porodice,
siromastvo i sli¢no);

dijete s teSkocama u razvoju ili invaliditetom pod kojim se smatra dijete s fizickim,
mentalnim, intelektualnim ili senzornim o$tecenjima, odnosno videstrukim oteéenjima
koja u interakciji s raznim preprekama mogu ometati njegovo puno i efikasno ukljugivanje
u drustvo na ravnopravnom osnovu s drugima;

dijete Zrtva porodi¢nog, vrénjackog ili drugog nasilja pod kojim se smatra dijete koje je
Zrtva fiziCkog, psihi¢kog, seksualnog ili ekonomskog zlostavljanja i kojemu je nanesena
fiziCka, psihicka, seksualna ili ekonomska $teta ili patnja, kao i prijetnja takvim djelima ili
propustanje Cinjenja i duZne paznje $to ozbilino sputava dijete da u punom kapacitetu
uZiva u svojim pravima i slobodama na principu ravnopravnosti u javnoj ili privatnoj sferi
zZivota;

dijete Zrtva trgovine ljudima pod kojim se smatra dijete koje je vrbovano, oteto, prevezeno,
skriveno, nasilno transportovano ili prihvaceno u svrhu iskori§tavanja ¢ak i ako nije
upotrijeblieno neko od sredstava prijetnje ili upotrebe sile, prinude, prevare, obmane ili
drugog sli¢nog sredstva bez obzira da li je dijete dalo svoj dobrovoljni pristanak za
iskoridtavanije ili ne;

dijete koje koristi psihoaktivna sredstva i pokazuje druga zavisni¢ka ponasanja pod kojim
se smatra dijete koje zbog zavisnosti, negativnih socijalnih uticaja i emocionalnih
poremecaja naruSava i ugrozava svoje zdravlje i Zivot, kao i zdravlje i Zivot blizih &lanova
porodice i drugih lica;

dijete s druStveno negativnim ponasanjem pod kojim se smatra dijete koje se odaje
besposli¢arenju, skitnji, prosjacenju i drugim oblicima drustveno negativnog ponasanja;
dijete bez pratnje pod kojim se smatra dijete stranac koje se prije ulaska u Bosnu i
Hercegovinu naslo bez pratnje roditelja ili staratelja ili ono dijete koje ostane bez pratnje
roditelja odnosno staratelja nakon ulaska na teritoriju Federacije, kao i dijete koje se
zatekne van svog prebivali$ta bez nadzora roditelja ili staratelja;



k)

dijete u stanju potrebe pod kojim se smatra dijete kojemu je zbog posebnih okolnosti
potreban odgovarajuci oblik socijalne zastite zbog siromastva, elementarne nepogode,
izbjeglistva, ratnog stanja, pretrpljene prisilne migracije, repatrijacije, smrti jednog ili vige
Clanova porodice, povratka s lijeGenja, otpustanja iz ustanove, prestanka hraniteljstva,
maloljetniCke trudnoce ili drugih rizika i nepredvidivih okolnosti.

(3) Odraslo lice u stanju socijalne potrebe iz stava (1) ovoga ¢lana je:

a)

f)

lice s invaliditetom pod kojim se smatra lice s fizickim, mentalnim, intelektualnim ili
senzornim teskotama, odnosno viSestrukim ostecenjima koja u interakciji s raznim
preprekama mogu ometati njegovo puno i efikasno ukljudivanje u drustvo na
ravnopravnom osnovu s drugima;

starije lice pod kojim se smatra lice koje zbog trajnih promjena u svom psiho-socijalnom
ili zdravstvenom stanju ne moze zadovoljiti svoje osnovne Zivotne potrebe i koje nema
¢lanova porodice niti srodnike koji su ga po zakonu obavezni izdrzavati ili, ako ih ima, ta
lica ne mogu brinuti o njemu i izvr§avati svoju obavezu izdrzavanja;

lice s drustveno negativnim pona$anjem pod kojim se smatra lice koje se odaje
besposlicarenju, skitnji, prosjaceniju, prostituciji i drugim oblicima drustveno negativnog
ponasanja;

Zrtva porodinog i drugog nasilia pod kojom se smatra lice koje je fizicki, psihicki,
seksualno ili ekonomski zlostavljano i kojemu je nanesena fizicka, psihi¢ka, seksualna ili
ekonomska Steta ili patnja, kao i prijetnja takvim djelima ili propustanje &injenja i duzne
paZnje 3to lice ozbiljno sputava da uZiva u svojim pravima i slobodama;

Zrtva trgovine ljudima pod kojom se smatra lice koje je oteto, prevezeno, sakriveno,
nasilno transportovano ili prihvaéeno upotrebom prijetnje ili sile, odnosno koje je
obmanjivanjem ili drugim oblicima prinude ili prevare pristalo na sopstveno iskoritavanje
¢ime je dovedeno u stanje socijalne potrebe;

zavisnik o psihoaktivnim sredstvima i drugim oblicima zavisnosti pod kojim se smatra lice
koje je doslo u stanje socijalne potrebe zbog upotrebe psihoaktivnih supstanci, negativnih
socijalnih uticaja i emocionalnih poremecaja, te time naru$ava i ugrozava svoje zdravlje i
zivot, kao i zdravlje i Zivot blizih ¢lanova porodice i drugih lica zbog éega ima probleme u
drustvenim i porodi¢nim odnosima i obezbjedenju egzistencije;

samohrani roditelj pod kojim se smatra lice koje nije u braku i ne Zivi u vanbraénoj
zajednici, a samo izdrzava i brine o djetetu, te koje nema sredstva za izdrzavanje ili mu
je, zbog nerijeSenog stambenog pitanja ili poremecéenih porodiénih odnosa, potreban
odgovarajuéi vid socijalnog zbrinjavanja i socijalne podrske;

beskucnik pod kojim se smatra lice koje nema mjesto stanovanja niti sredstava kojima bi
moglo obezbijediti stanovanje, te je privremeno smjesteno u prihvatili$te ili boravi na
javnim ili drugim mjestima koja nisu namijenjena za stanovanije;

druge kategorije lica u stanju socijalne potrebe pod kojima se smatraju pojedinci i porodice
kojima je zbog posebnih okolnosti potreban odgovarajuci vid socijalnog zbrinjavanja i
socijalne podrSke zbog siromastva, elementarne nepogode, izbjegli$tva, ratnog stanja,
pretrpliene prisilne migracije, repatrijacije, smrti jednog ili vie ¢lanova porodice, povratka
s lijeCenja, otpustanja iz ustanove, napustanja sistema javne brige, prestanka hraniteljstva
ili drugih nepredvidivih okolnosti zbog kojih se lice ili porodica nadu u stanju socijalne
potrebe.

(4) Propisima kantona ili jedinica lokalne samouprave moze se progiriti krug korisnika socijalnih
usluga iz st. (2) i (3) ovoga €lana u skladu s njihovim specifiénim potrebama i programima razvoja
socijalne zastite na podrucju njihove mjesne nadleZnosti.



Clan 13.
(Osnovna prava korisnika socijalnih usluga)

U skladu s odredbama ovoga zakona, korisnici socijalnih usluga imaju pravo na:

a) informisanost;

b) ucedée u dono3enju odluka;

c) slobodan izbor usluga;

d) privatnost i povjerljivost liénih podataka;

e) odrzavanje porodiCnih i drugih drustvenih veza i
f) prituzbu.

Clan 14.
(Pravo na informisanost)

(1) Pod pravom na informisanost smatra se pravo korisnika socijalnih usluga i njegovog
zakonskog zastupnika da budu informisani o razlozima zbog kojih mu se pruza odredena
socijalna usluga, njegovom socio-zdravstvenom stanju, struénim tretmanima u koje je ukljucen i
oCekivanim rezultatima, te drugim relevantnim &injenicama, a sve s ciliem povecéanja stepena
razumijevanja sopstvene situacije i pruzanja podrdke pri dono$enju adekvatnih odluka koje se
tiCu njegova Zzivota.

(2) Korisnik socijalne usluge koji je navr$io 15 godina Zivota ima pravo uvida u spise predmeta
koji se odnose na njegovo koristenje socijalnih usluga i ostvarivanje prava iz oblasti socijalne
zastite.

(3) Ako korisnik socijalne usluge nije navr§io 15 godina Zivota ili ako je liSen poslovne sposobnosti,
pravo uvida u spise predmeta koji se odnose na pruzanje, odnosno koritenje socijalnih usluga
ima njegov zakonski zastupnik.

(4) Razgledanje, kopiranje i prepisivanje spisa predmeta omogucit ¢e se u skladu s propisima koji
regulidu pitanje pristupa informacijama.

Clan 15.
(Pravo na uc¢escée u donosenju odluka)

(1) Korisnik socijalnih usluga ima pravo ucestvovati u procjeni svoga stanja i potreba i u
odlucivanju o tome da li hoce prihvatiti uslugu, kao i blagovremeno dobiti sva obavjestenja koja
su mu za to potrebna, ukljuCujuéi i opis, cilj i korist od predloZene usluge, te obavjestenja o
raspolozivim alternativnim uslugama i druga obavjes$tenja od znacaja za pruZanje usluge.

(2) Dijete ima pravo, u skladu sa svojim uzrastom i zrelo§¢u, ucestvovati i slobodno izraziti svoje
misljenje u svim postupcima u kojima se odlu¢uje o njegovim pravima.

Clan 16.
(Pravo na slobodan izbor usluga)

(1) Korisnik socijalnih usluga ima pravo na slobodan izbor usluga i pruzaoca socijalnih usluga, u
skladu s odredbama ovoga zakona.



(2) Korisnik socijalnih usluga ima pravo na promjenu dodijelienog pruzaoca socijalnih usluga
samo onda kada postoje opravdani razlozi za promjenu, te u skladu s procjenom struénog tima
nadleznog centra za socijalni rad, odnosno opstinske sluzbe socijalne zastite.

Clan 17.
(Pravo na privatnost i povjerljivost licnih podataka)

(1) Korisnik socijalnih usluga ima pravo na povijerljivost svih liénih podataka iz dokumentacije koja
se obraduje za potrebe izvjestaja, odnosno za evidencije, ukljuéujuci i one koji se tiCu njegove
licnosti, ponaSanja i porodi¢nih okolnosti i na¢ina kori§tenja usluga socijalne zastite, a u skladu s
propisima o zastiti liénih podataka koji se primjenjuju na podruéju Federacije.

(2) U povjerljive podatke iz stava (1) ovoga ¢lana ubrajaju se:

a) podatak da lice koristi socijalnu uslugu;

b) wvrsta prava ili usluge pruzene pojedinom korisniku;

c) ime, adresa i drugi liéni i identifikacioni podaci o korisniku;

d) podaci koji se nalaze u zahtjevu korisnika;

e) informacije koje sam korisnik saop$tava o sebi;

f) informacije koje druga lica saop$tavaju o korisniku:

g) podaci dobiveni u vezi korisnika tokom pruzanja usluge;

h) procjene, nalazi, profesionalni stav ili misljenje pruzaoca socijalne usluge o korisniku:

i) podaci koji se nalaze u izvjestajima zdravstvenih ustanova za korisnika;

j) informacije o korisniku kao $to su: fotografije korisnika, crtezi napravijeni od strane
korisnika tokom procesa pruzanja usluge, svojeru¢no pisane izjave ili komentari i
primjedbe korisnika, pisane biljeSke pruzaoca socijalne usluge ili korisnika, audio i video
snimci sacinjeni u vezi s koriStenjem usluge i drugo;

k) sadrZaj prepiske s drugim institucijama, ustanovama ili organizacijama, ako ta prepiska
sadrzi informacije o korisniku ili drugim licima koja su s njim povezana.

(3) Od prava korisnika socijalnih usluga na povjerljivost podataka moZe se odstupiti samo u
slu¢ajevima predvidenim Zakonom o zastiti li¢nih podataka ili ovim zakonom.

Clan 18,
(Pravo na odrzavanje porodicnih i drugih drustvenih veza)

(1) Tokom koriStenja socijalnih usluga, korisnik socijalnih usluga ima pravo na nesmetan kontakt
s Clanovima porodice i drugim njemu znacajnim licima, §to podrazumijeva i njegovo pravo da
posjecuje svoju porodicu i prijatelje, kao i pravo da bude posjeéen od strane istih na nadin utvrden
opstim aktima pruzaoca socijalnih usluga.

(2) Nacin i intenzitet odrZzavanja porodiénih i drugih drustvenih veza djeteta ili odraslog lica koji
koriste usluge socijalnog zbrinjavanja i socijalne podrske, te u skladu s njihovim najboljim
interesom, utvrduju se prema uputama nadleZnog centra za socijalni rad, odnosno opstinske
sluzbe socijalne zastite.

Clan 19.
(Pravo na prituzbu)

(1) Korisnik socijalnih usluga, kao i njegov zakonski zastupnik imaju pravo na prituzbu u pogledu
uslova i nacina pruZanja socijalnih usluga, postupanja od strane pruZzaoca socijalnih usluga,



aktivnosti ili struénih tretmana u koje je ukljuéen kao i ostalih situacija i pojava koje na bilo koji
nacin utiu na njegov Zivot.

(2) Pruzaoci socijalnih usluga duzni su donijeti opsti akt kojim ¢e utvrditi naCin podnosenja i
postupanja po prituzbama, kao i nadin ocitovanja na podnesene prituzbe.

(3) Po prituzbi podnesenoj u skladu s opstim aktom iz stava (2) ovoga &lana postupa se hitno i
to u roku od 15 dana od dana zaprimanja prituzbe.

lll. SOCIJALNE USLUGE

Clan 20.
(Organizovanje i pruzanje socijalnih usluga)

(1) Zavisno od kategorije njihovih korisnika, te uz uvazavanje socijalnih veza i okruzenja korisnika,
socijalne usluge se generalno pruzaju kroz socijalno zbrinjavanje i socijalnu podrsku za djecu,
odrasla lica ili porodicu.

(2) Zavisno od potreba korisnika, socijalne usluge mogu se pruzati istovremeno i kombinovano s
uslugama koje pruZaju obrazovne, zdravstvene i druge ustanove (medusektorske usluge).

(3) Socijalne usluge ukljuéuju i socijalnu akciju kao aktivnost usmjerenu na unapredenje prava
korisnika i povezivanje svih pruzaoca socijalnih usluga u lokalnoj zajednici s ciliem podizanja
kvaliteta Zivota socijalno osjetljivih grupa.

(4) Socijalne usluge se pruzaju prema hitnosti intervencije, stanju socijalne potrebe, prioritetu
usluga i mjerama utvrdenim individualnim planom.

(5) S ciliem pobolj$anja kvaliteta njegova Zivota i ukljuenosti u zajednicu, socijalne usluge se
korisniku primarno pruzaju u njegovom domu ili u lokalnoj zajednici kroz vaninstitucionalno
socijalno zbrinjavanje i socijalnu podrsku.

Clan 21.
(Modaliteti socijalnog zbrinjavanja i socijalne podrske prema trajanju)

(1) Zavisno od vremena njezina trajanja, usluga socijalnog zbrinjavanja i socijalne podrske pruza
se kao:

a) socijalno zbrinjavanje i socijalna podrska bez smjestaja;

b) poludnevno socijalno zbrinjavanje i socijalna podrSka koje obuhvata njihovo pruzanje u
trajanju od najmanje jednog do najvide nepuna Cetiri sata dnevno;

c) cjelodnevno socijalno zbrinjavanje i socijalna podr§ka koje obuhvata njihovo pruzanje u
trajanju od najmanje puna &etiri do najviSe 12 sati dnevno;

d) povremeno socijalno zbrinjavanje i socijalna podrSka koje obuhvata njihovo pruzanje u
periodu do najvise 60 dana tokom jedne kalendarske godine;

e) privremeno socijalno zbrinjavanje i socijalna podrska koje obuhvata njihovo neprekidno
pruzanje u periodu do najvise Sest mjeseci;

f) kontinuirano dugotrajno socijalno zbrinjavanje i socijalna podrska koje obuhvata njihovo
neprekidno pruzanje u periodu duzem od Sest mjeseci.



(2) Kroz socijalno zbrinjavanje i socijalne podréku bez smjestaja iz tadke a) stava (1) ovoga €lana
korisniku usluga se pruza struéna podréka i pomo¢ u zadovoljavanju njegovih osnovnih i dodatnih
Zivotnih potreba neposredno u njegovom domu.

(3) Kroz poludnevno ili cjelodnevno socijalno zbrinjavanje i socijalnu podrsku iz tag. b) i c) stava
(1) ovoga €lana korisniku usluga se pruZa kratkotrajna struéna podrika i pomoc¢ u zadovoljavanju
njegovih osnovnih i dodatnih Zivotnih potreba u situacijama kada te potrebe ne mogu biti u cijelosti
i adekvatno zadovoljene u njegovoj biologkoj ili hraniteljskoj porodici ili kada je to neophodan vid
podr$ke oCuvanju funkcionalnosti njegove porodice.

(4) Kroz povremeno socijalno zbrinjavanije i socijalnu podrsku iz tacke d) stava (1) ovoga ¢lana
korisniku usluga se pruza struéna podrska i pomo¢ u zadovoljavanju njegovih osnovnih i dodatnih
Zivotnih potreba u situacijama kada je potrebno oduvati kapacitete njegove porodice i sprijediti
nastanak ili produbljivanje nepovoljnih okolnosti koje bi mogle trajno ugroziti funkcionisanje i
dobrobit korisnika usluga ili ostalih &lanova njegove porodice.

(5) Kroz privremeno socijalno zbrinjavanje i socijalnu podrsku iz tacke e) stava (1) ovoga &lana
korisniku usluga se pruza intenzivna struéna podréka i pomoé u zadovoljavanju njegovih osnovnih
i dodatnih Zivotnih potreba u situacijama u kojima su ugroZeni Zivot, zdravlje ili dobrobit korisnika
usluge.

(6) Kroz kontinuirano dugotrajno socijalno zbrinjavanje i socijalnu podrsku iz tacke f) stava (1)
ovoga ¢lana korisniku usluga se neprekidno i u cijelosti obezbjeduje stalna struéna podrika i
pomoc u zadovoljavanju njegovih osnovnih i dodatnih Zivotnih potreba u situacijama kada to nije
moguce obezbijediti u njegovoj biolokoj porodici ili hraniteljskoj porodici.

(7) Kontinuirano dugotrajno socijalno zbrinjavanje i socijalna podrska iz tacke f) stava (1) ovoga
Clana obuhvataju i pripremu korisnika za povratak u sopstvenu ili hranitelijsku porodicu ili za
samostalan Zivot, te pripremu djeteta za posvojenje.

(8) Nadlezni centri za socijalni rad, odnosno opétinske sluzbe socijalne zastite koje su korisniku
priznale pravo na uslugu kontinuiranog dugotrajnog socijalnog zbrinjavanja i socijalne podréke
duzne su najmanje jednom godi&nje preispitivati opravdanost nastavka pruZanja ove vrste usluge.

Clan 22.
(Modaliteti socijalnog zbrinjavanja i socijalne podrske prema intenzitetu)

(1) Zavisno od stepena potrebne podrske, usluge socijalnog zbrinjavanja i socijalne podrske
pruzaju se prema sliedecim stepenima potrebne podrike korisniku:

a) podrska | stepena za korisnika koji nema sposobnosti da se samostalno brine o sebi i da
se uklju€i u aktivnosti svakodnevnog Zivota zbog &ega mu je potrebna kontinuirana
podrska;

b) podrSka Il stepena za korisnika koji se moZe brinuti o sebi i ukljuciti se u aktivnosti
svakodnevnog Zivota uz fizitko prisustvo i podréku drugog lica;

c) podrska Ill stepena za korisnika koji se moze brinuti o sebi i ukljuéiti se u aktivnosti
svakodnevnog Zivota, ali mu je zbog nedovoljno razvijenih znanja i vjestina potreban
nadzor i podrska drugih lica i

d) podrka IV stepena za korisnika koji samostalno, odnosno uz poticaj i podsjetanje moze
obavljati sve Zivotne aktivnosti.






















































































































































